
Алтынньы

18 күнэ
Оптуорунньук
№ 120 (10515)

«Эµсиэли» хаЇыакка 
2016 сыл иккис аµарыгар 
электроннай сурутуу ыытыл-

лар. Редакцияҕа кэлэн дуога-

бар түЇэрсиллэр, сурутууну 
төлөнөр, электроннай поч-

та аадырыЇа тиксэриллэр. 
ХаЇыат PDF форматынан 
ааҕааччыга тиэрдиллэр.

6 ыйга — 210 солк.,
3 ыйга — 105 солк.,
1 ыйга — 35 солк.

Х а Ї ы а т  и н д е к с э т э  — 
Р0005, нэдиэлэіэ иккитэ (оп-

туорунньук, бээтинсэ) тахсар.

БОЛҔОЙУҤ! 
ЭЛЕКТРОННАЙ 

СУРУТУУ

Балаҕан ыйын 30 күнүгэр 
нэһилиэк депутаттарын сэби-

этин саҥа састаабын бастакы 
сессията буолан ааста. ИКМО 
быһаарыытынан талыллыбыт 
депутаттар боломуочуйалара 
бигэргэтилиннэ.

Сессияҕа нэһилиэк депутат-

тарын сэбиэтин председателин 
солбуйааччытынан М.Г. Пермя-

кова, бастайааннай комиссиялар 
састааптара, председателлэрэ 
талылыннылар. 11 уокурукка 
нэһилиэк арахсар, хас биирдии 
уокурукка депутаттар анан-

нылар.
Депутат сэбиэтин саҥа са-

стаабыгар тэтимнээх, таһаа-

рыылаах, нэһилиэк өссө сай-

дарын туһугар күүстээх үлэни 
баҕарабыт!

Алтынньы 1 күнүттэн кыр-

дьаҕастарга анаан декада нэди-

элэтэ саҕаланна. Ол чэрчитинэн 
кинилэргэ анаан араас меропри-

ятиелар тэриллэн ыытыллал-

лар. Тэрилтэлэринэн эҕэрдэлэр, 
көрсүһүүлэр, араас хайыс-

халаах көмөлөр былааннанан 
ыытыллаллар.

*  *  *

А л т ы н н ь ы  1  к ү н ү г э р 
Сааһырбыт дьоннор аан дой-

дутааҕы күннэригэр аналлаах 

нэһилиэкпитигэр «Айылгы» СК 
сынньалаҥ биэчэр ыытылын-

на. Бу күн аҕа саастаах дьом-

мутугар анаан «Күһүҥҥү киһи 
күлбүтүнэн» сонун бүлүүдэҕэ, 
«Изюминка» айылҕа матырый-

аалыттан дьикти оҥоһукка, 
ону таһынан, ырыа, хоһоон 
күрэхтэрэ ыытылыннылар. 
Ол курдук, сонун бүлүүдэҕэ 
Михаил Федорович Кугданов, 
дьикти оҥоһукка Валентина 
Дмитриевна Аммосова, хоһоон 
ааҕыытыгар Бедукина Васса 
Дмитриевна, үҥкүү күрэҕэр 
Прасковья Ивановна Виноку-

рова кыайыылаахтарынан тах-

саннар, бириистэринэн бэлиэ-

тэннилэр. Үтүө-мааны дьомму-

тугар бэйэлэрин эҕэрдэлэрин 
тиэртилэр: олохтоох дьаһалта 
баһылыгын солбуйааччы Г.П. 
Маркова, кырдьаҕастар сэ-

биэттэрин председателэ М.Ф. 
Кугданов, сынньалаҥ киин ди-

ректора М.А. Макаров. Бу күн 
кырдьаҕастар толору астаах 
сандалы тула олорон ирэ-хо-

ро сэһэргэһэн, ыллаан-туойан, 
дуоһуйа сынньанан тарҕасты-

лар. Дьоро киэһэни бэйэлэрин 
ылбаҕай ырыаларынан Михаил 
Макаров, Михаил Кугданов ки-

эргэттилэр. Сылын ахсын үгэскэ 

кубулуйбут аҕа саастаах дьом-

мутугар олохтоох бааһынай ха-

һаайыстыбалар бэйэлэрин боро-

дууксуйаларын бэлэх ууналлар.
Быйыл, сылын аайы үгэс 

буолбут, бааһынай хаһаайыс-

тыбалар оҕуруот аһынан оҥо-

рор көмөлөрүн 70 саастарын 
туолбут кырдьаҕастарбытыгар 
анаатыбыт.

*  *  *

Алтынньы 5 күнүгэр адми-

нистративнай комиссия ыттар 
бэйдиэ сылдьалларын бэрэби-

эркэлээн рейдэҕэ сырытта. Ол 
түмүгэр, ыттар босхо сылдьал-

лара бэлиэтэннэ, хаһаайына 
суох ыттар бааллара быһаары-

лынна. Ким билэр, көрбүт оннук 
ыттары  ветучаастакка биллэ-

рэргитигэр.
*  *  *

«Сардаана» детсад балаҕан 
ыйын 12 күнүгэр үлэтин саҕа-

лаата. Кыра группаҕа 20 оҕо, 
улахан группаҕа 26 оҕо ылылын-

на. Бастакы нэдиэлэ — адапта-

ционнай. Иккис нэдиэлэ темата 
— «Дорообо, оҕо саада». Дет-

садка саҥа кэлбит оҕолор ахса-

аннара элбэх буолан, билсиһии 
уонна нэдиэлэ түмүгэр детсад 
аһыллыытын бэлиэтээһин бы-

рааһынньыга ыытылынна. Тэ-

рээһин бастакы чааһыгар «Сар-

дааналар ыллыыллар» ырыаҕа 
клип сүрэхтэниитэ буолан аас-

та. Клибы «Хатыҥчаан» студи-

яттан Г. Мальцев бу саас уонна 
сайын кэлэн устубута. Ырыа 
автордара Н.С. Софронова уонна 
Т.П. Кириллина оҕолору кытта 
көрсүһүүгэ ыҥырыллан ыал-

дьыттаан бардылар. Оҕолор 
ырыа, хоһоон бэлэхтээтилэр. 
Үлэһиттэр детсадка сылдьыы 
бэрээдэгин туһунан инсцени-

ровка көрдөрдүлэр. Бырааһын-

ньык минньигэс астаах остуолу-

нан түмүктэннэ.
Балаҕан ыйын 28 күнүгэр 

детсад старшай иитээччитэ уон-

на музыкальнай салайааччыта, 
Саха республикатын үөрэҕи-

риитин туйгуна А.Е. Замятина 
бастыҥ педагогическай үлэһик-

кэ туттарыллар Саха республи-

катын Президенин Гранынан 
наҕараадаланна.

Оскуола иннинээҕи саастаах 
оҕолору иитэр-үөрэтэр тэрил-

тэлэр үлэһиттэрин уонна Аҕа 
саастаах дьоннор күннэрин чэр-

чилэринэн коллективтар тэрил-

тэ ветераннарын ыҥыран тэрээ-

һин ыыттылар.
В. КОЛЕСОВА,

Бөтүҥ

БЭІЭЇЭЭ...  
БЎГЎН...  

САРСЫН...
Улуус баЇылыгын 

мунньаҕыттан 
бэлиэтээЇиннэр

Хайдах олордугут, 
ыаллар? КЭСКИЛЛЭЭХ ТЭРЭЭҺИННЭРТЭН

Алтынньы 14 күнүгэр Нам-

нааҕы А.Ф. Шестаков аатынан 
сынньалаҥ киинэ 60-с үбү-

лүөйдээх сезонун арыйар дьоро 
киэһэтэ ааста. Киин үгүс айар 
талааннаах дьону иитэн-чочуй-

ан таһаарбыта, араас  таһым-

наах күрэхтэргэ, тэрээһинэргэ 
өрүүтүн инники кэккэҕэ, үтүө 
холобурга сылдьар.

Тэрээһин үс түһүмэҕинэн 
олус сонуннук, истиҥник аас-

та. Дьоро киэһэ «Олох устун» 
Юрий Сивцев салайааччылаах 
вокальнай-инструментальнай 
ансаамбыл ырыатынан са5а-

ланна. Киин директора А.А. 
Парникова, айар коллективтар 
мустубут дьону видеоролигы-

нан э5эрдэлээтилэр, баҕа са-

нааларын тиэртилэр. «Ленскэй 
нэһилиэк» МТ баһылыгын сол-

буйааччы А.В. Бочкарев 50 тыһ. 
солк. суумалаах проектор бэ-

лэхтээтэ.
Иккис түһүмэххэ эҕэрдэ 

кэнсиэри быйыл Хабаровскай 
куоракка ыытыллыбыт 18-
с Бүтүн Россиятааҕы пред-

принимателлэр атыы-эргиэн 
дьаарбаҥкаларын кыттыылаа-

ҕа, «Кытай-Россия» аан дойду-

тааҕы фестиваль 1 истиэпэннэ-

эх лауреата «Ньургуһун» но-

руодунай үҥкүү коллективын 
ыччатын бөлөҕө «Сайыны уруй-

даан» үҥкүүтүнэн аста. Салгыы 
Федот Соловьев салайааччыла-

ах «Айылла» вокальнай студия 
ансаамбылын,  мелодист Вя-

чеслав Михайловы, улуустааҕы 
уус -уран самодеятельность фе-

стивалын «Бастыҥ коллектив»  
уонна «Удьуор утум үҥкүү бас-

тыҥ толоруута» номинациялар 
кыайыылаахтара Римма Бурна-

шева салайааччылаах «Үргэл» 
үҥкүү бөлөҕү, «Мелодии белых 
ночей» куонкурус дипломанна-

рын,  Амма улууһугар буолбут  
«Таптал чараҥа» ырыа күрэҕин 
гран-при хаһаайына «Дьүөгэ-

лэр» норуодунай ансаамбылы, 
Мэҥэ Хаҥаласка ыытыллыбыт 
«Алыптаах мааска» норуодунай 
театрдар күрэхтэрин лауреа-

тын,  «Дьээбэрэҥ» фестиваль 
дипломанын Намнааҕы норуо-

дунай театр «Экстрасенс», «Ма-

стер и Маргарита» сценкала-

рын, Федот Соловьев тэрийбит 
урбаанньыт дьахталлар «Эҥ-

сиэли хотуттара» вокальнай 
ансаамбылын (хаартыскаҕа), 
Испанияҕа ыытыллыбыт аан 
дойдутааҕы фестивал лауреата 

Таня Гладкова үҥкүүтүн, «Ко-

робейники» нуучча ырыатын 
норуодунай ансаамбылын, «Хо-

тугу сулус» региональнай теле-

визионнай куонкуруһун 1-кы 
истиэпэннээх лауреаттарын  
Намнааҕы 2-ис №-дээх оскуо-

ла 7 «в» кылааһын үөрэнээччи-

лэрин, испанскай үҥкүүлэрин,  
«Ыллыыр миэхэ күөрэгэй» диэн 
Чурапчы улууһугар ыытыллы-

быт республикатааҕы куонку-

рус 2-с истиэпэннээх лауреатын 
«Добун» эр киһи вокальнай ан-

саамбылын бииртэн биир сэр-

гэх нүөмэрдэрин көрөөччүлэр 
дохсун ытыс тыаһынан көрүс-

түлэр.
Маны сэргэ киирии били-

этинэн сыаналаах бириистэр 
оонньоннулар. Көрөөччүлэр 
бу күн 1000, 500 солк. суума-

лаах сертификаттары, хаар-

тыска альбомун, дьоҕус гаас 
билиитэтин, саады киэргэтэр 
фигуркалары, тротуарнай би-

лииккэни сүүйэннэр сүргэлэрэ 
көтөҕүлүннэ.

Үһүс түһүмэххэ ыалдьыт-

тар сынньалаҥ киин коллек-

тивын дохсун ытыс тыаһынан 
сыанаҕа көрүстүлэр. Киин ди-

риэктэрэ А.А. Парникова дьоро 
киэһэ спонсордарыгар «Нам-

строй» ХЭТ (сал. В.В. Кутуков), 
«Светлана», «Радуга», «Туйаа-

ра» маҕаһыыннарга махтанна, 
кэнсиэргэ босхо сылдьар серти-

фикат туттарда. Салгыы «Ньур-

гуһун»,» «Дьүөгэлиилэр», «До-

бун», «Коробейники», «Үргэл», 
норуодунай театр салайаач-

чыларыгар, коллективтарыгар 
махтал суруктары туттарда. 

Бу күнтэн Киин 60-с сы-

лын дьон сэргэ иннигэр аанын 
арыйан, нэһилиэккэ көхтөөх 
тэрээһиннэр саҕаламмыттарын 
биллэрдэ.  Куруутун даҕа-

ны бу курдук тутуспутунан 
ыытыллар тэрээһиннэргэ кэлэн 
сынньаныҥ, культура сайдыы-

тыгар сэмэй кылааккытын кил-

лэрэ туруҥ диэн ыҥырда. 
Сынньалаҥ киин үлэһиттэрэ 

«60» диэн сыыппаралаах торду-

нан көрөөччүлэри күндүлээти-

лэр. Түмүккэ кэнсиэр кыттыы-

лаахтарын кытта уопсай хаар-

тыскаҕа түстүлэр.
Салгыы 10 чаастан үҥкүү 

сынньалаҥ киэһэтэ буолла. 
Анастасия КОРЯКИНА

Культура эйгэтигэр

ЎБЎЛЎӨЙДЭЭХ 
СЕЗОН АҺЫЛЫННА

Ааспыт нэдиэлэҕэ «Об осо-

бенностях предоставления граж-

данам земельных участков, на-

ходящихся в государственной 
или муниципальной собствен-

ности и расположенных на тер-

риториях субъектов Российской 
Федерации» диэн 2016 сыл ыам 
ыйын 1 күнүнээҕи  119 №-дээх 
Федеральнай Сокуон иккис эта-

ба олоххо киириитигэр туһаайан, 
СР сүрүннүүр федеральнай ин-

спектора (Главный федеральный 
инспектор по РСЯ) В.Н. Хохрин, 
СР Ойуур сыһыаннаһыытын 
Департаменын салайааччыта 
В.Е. Попов, СР  баай-дуол уон-

на сир сыһыаннаһыыларын Де-

партаменын салайааччыта А.В. 
Николаева уо.д.а. кыттыылаах 
мунньах буолан ааста.

*  *  *

Алтынньы 14 күнүгэр улуус 
баһылыга Александр Атла-

с о в  д ь и э - у о т  т у т т у у т у г а р 
сыһыаннаах боппуруостарга 
быһа эфир ыытта. Уопсайа 100-
кэ кэриҥэ боппуруос киирдэ. 
Сүнньүнэн хаарбах дьиэттэн 
көһөрүүгэ сыһыаннаах ыйыты-

ылар буоллулар.
*  *  *

 Нам улууһунааҕы Роспо-

требнадзор отдела иһитиннэр-

битинэн, энтеровируснай ин-

фекция диэн ыарыы турбут. 
Сүнньүнэн детсад уонна оскуола 
оҕолоро ыалдьалларын, инфек-

ция олус түргэнник тарҕанарын 
бэлиэтээтэ. Онон үөрэх тэрилтэ-

лэригэр профилактическай үлэ 
ыытылла турар.

*  *  *

Кыстыкка киириигэ улууска 
13 691 сүөһү, 15 461 сылгы, 576 
сибиинньэ, 1960 куурусса баа-

ра биллэр. Кыһыны туоруурга 
28 900 (82 %) тонна от бэлэмнэм-

мит. Быйыл Таастаахха «Тус-

кул»  генофонднай питомник 
икки хотоно, Хамаҕаттаҕа «Сэр-

гэ», Түбэҕэ «Кулаада» бааһынай 
хаһаайыстыбаларын хотонноро 
үлэҕэ киириэхтээхтэр.  

Бэлиэтэннэ С. АРГУНОВ

Алтынньы 13 күнүгэр Нам-

нааҕы оҕо библиотекатыгар Дьо-

куускай куораттан «Тускул» 
потребительскай уопсастыба 
бэрэссэдээтэлэ А. А. Никола-

ев уонна С.Б. Николаева бара-

ан түүтүн хатайдаан оҥорууга 
маастар-кылаас ыыттылар. Ха-

тырык, Модут, Бөтүҥ, Хатыҥ 
Арыы, Нам нэһилиэктэрит-

тэн аҕам саастаах дьахталлар 
үөрэннилэр. Маастардар үөрэ-

тиини аан бастаан Нам улууһут-

тан саҕалаабыттар. 
Уопсастыба сүрүн сыалынан 

тыа сиригэр саҥа үлэ миэстэ-

тин таһаарыы, аҕам саастаах 
дьон эбии дохуоттаныылары-

гар көмөлөһүү буолар. Тут-

тар түүлэрин хайалаах Алтай-

тан, Хакассияттан сакаастаан 
аҕалаллар эбит. Билигин Мон-

голияны кытта тэбиэн, бараан 
түүтүн атыылаһарга кэпсэтии 
бара турар. 

Кыттааччылар түөрт чаас 
үөрэннилэр, бэйэлэрэ тутан-ха-

бан бараан түүтүн хатайдааты-

лар (хаартыскаҕа).
Оҥорбут түүлэринэн атах 

таҥаһын уллуҥун, массыына 
олбоҕун бүрүйэр сабыыны, пан-

нолары, итии куру, наскыны, 
булчуттарга, фермердэргэ анал-

лаах таҥастары баайыахха сөп. 
Илиинэн оҥоһуллар буоланнар, 
хаачыстыбалара үчүгэй, үйэ-

лээх, сыаналара удамыр. Маны 
таһынан дьарҕа, сүһүөх ыарыы-

ларын эмтиир ураты хаачысты-

балаахтар.
Сорох билгэлээччилэр тым-

ныы кыһын буолар дииллэр. 
Халыҥ дьиҥнээх түүттэн оҥо-

һуллубут таҥас Сахабыт сирин 
тымныы кыһынын этэҥҥэ туо-

раттын. Доруобуйабытын хары-

стаатын.
Анастасия КОРЯКИНА

Тыа сирэ уонна ырыынак

БАРААН ТЎЎТЎТТЭН 
— ИЧИГЭС ТАҤАС

Истиҥник мэлдьи саныыбын,
Өрүү махтана ахтабын,
Үтүө-мааны сүбэҕин,
Итии, истиҥ сыһыаҥҥын,
Умнубакка саныыр-ахтар
Аҕа саастаах доҕоруом.

Ханна да буоларын курдук, 
сааһырбыттар, кырдьаҕастар дэ-

нэр дьоммут дьиэҕэ олорон, бүгэн 
хаалар үгэстээхтэр. Оҕо-уруу 
көрүүтэ, сүөһү, ас түбүгэ, кини-

лэрэ суох буолбат. Онуоха эбии, 
ыалдьар, сылааргыыр диэн эмиэ 
баар. Баҕар, ким эмит омнуолуу 
саныа буолан баран, ол баар суол.

Ол эрээри, көхтөөх буолуу, 
киһиттэн бэйэтиттэн тутулук-

таах. Дьиэҕэ олорон ииһинэн, 
дьиэ ис-тас үлэтинэн дьарыгы-

рартан ураты, араас түмсүүлэр 
куруһуоктар үлэлииллэрэ 
кырдьаҕаһы түмэр, сэргэхситэр.

Кырдьаҕастар декадалара 
тэриллибитэ күүс-көмө буо-

лар. Туох да сыала-соруга суох 
мустубатыҥ чахчы. 

Алтынньы 7 күнүгэр Ни-

кольскай баараҕай уорҕатыгар, 
АКЦ дьиэтигэр, киэҥ-куоҥ про-

граммалаах түмсүү, бырааһын-

ньык буолан ааспыта. Парти-

зан, Никольскай нэһилиэктэрин 
кырдьаҕастарын көрсүһүүлэрэ 
ыытылынна. Толору астаах осту-

ол тула олорон итии чэй иһэ-иһэ, 
ирэ-хоро сэлэһэ, көрө-истэ олор-

дубут. Аҕам саастаах дьон Аан 
дойдутааҕы күннэринэн мусту-

бут дьону эҕэрдэлээн «Күндүл» 
культура дьиэтин үлэһиттэ-

рэ Е.Д. Баишева, М.К. Олесова 
«Үрүҥ туллук эрэ мөлбөҥнүүр» 
ырыанан биэчэри астылар.

Эҕэрдэ тыллары нэһилиэк 
баһылыктара Р.Е. Ипполитов, 
Партизан нэһилиэгин баһылы-

гын солбуйааччы П.И. Скрябина 
ырыа доҕуһуоллаан тиэртилэр.

Үлэ бэтэрээнэ Н.Д. Данилов-

ка «За вклад в развитии АПХ в 

Намском улусе» бэлиэ туттары-

лынна, 75 сааһын туолбутунан 
эҕэрдэ тыл эриэккэһэ, баҕа санаа 
бастыҥа этилиннэ, бэлэх-туһах 
туттарылынна.

Эҕэрдэни доҕуһуоллаан Пар-

тизан далбар хотуттара күннээх 
кытай намыын үҥкүүтүн толор-

дулар. Мэктиэтигэр ол дойду 
салгына мэлийэргэ дылы гынна.

Биэчэр «Две звезды» үҥкүү 
конкурсунан салҕанна. Николь-

скайтан И.В., Т.Д. Терешкиннэр, 
Партизантан В.Е., Е.Е. Зырянов-

тар, П.В. Иванова, Е.П. Оконеш-

никова «умнуллубат вальс», ин-

диийискэй үҥкүү толортоотулар. 
«Көмүс сап» иистэнньэҥнэр ку-

онкурстарыгар Никольскайтан 
А.Е. Олесова, Т.Д. Терешкина, 
Партизантан В.М. Аргунова, С.В. 
Шепелева оҥоһуктара, иистэрэ-
күүстэрэ дьүүлгэ турдулар, 
таҥнан да көрдөрдүлэр.

«Осенняя фантазия» ас кү-

рэҕэр А.Р. Осипова, Н.И. Колесо-

ва, Е.Е. Романова кыттан, чахчы 
да фантазиялара киэҥин, айар 
дьоҕурдара үрдүгүн сөҕөҕүн эрэ. 
«Көмүс күһүн» хоһоон айыытын 
күрэҕэр эр дьон былааһы ыллы-

лар. 81 саастаах П.А. Тимофеев 
биир түүн иһигэр айбыт хоһоо-

нун ааҕан бар дьонун соһутта 
да, сөхтөрдө да. П.Н. Яковлев 
да киниттэн хаалсыбакка, кэрэ 
тылларынан бэртээхэй хоһоону 
кэккэлэппит. 

«Модницы элегантного воз-

раста» күһүҥҥү таҥас муодатын 
көрдөрүүгэ эбэлэр кыайа-хото 
кытыннылар.

Партизантан «Дьыл кэмнэрэ» 
композицияны дьон дьүүлүгэр 
М.П. Турантаева, А.Е. Свинобо-

ева, Ф.Ф. Гуляева, А.Н. Криво-

шапкина таһаардылар. Николь-

скайтан «Көмүс күһүн-2016» 

композицияҕа Т.Д. Терешкина, 
Е.Д. Колесова, М.И. Шадрина, 
Р.И. Никитина көрдөрдүлэр. 
Туттуу-хаптыы, хаамыы-сии-

мии кэрэтэ, таҥас-сап да талы-

ыта дьон болҕомтотун тардыан 
тарта. Олус көхтөөх «муодунай» 
эбэлэр буолалларын толору да-

каастаатылар.
«Ырыа-тойук аргыстаах» 

ырыа күрэҕэр, ырыаһыт ымыы 
эбэлэр Г.М. Соловьева, В.В. Оси-

пова, А.П. Мартынова, М.Н. По-

лищикова урукку-хойукку ыры-

алары кыайа-хото ыллаан дьон 
сүргэтин көтөхтүлэр. 

«Күндүл» культура кии-

нин үлэһиттэрэ Е.Д. Баишева, 
К.К. Герасимова, М.К. Олесова 
сүүрэн-көтөн, көтөҕөн-сүгэн 
Партизан кулуубун үлэһиттэ-

рин кытта сүбэлэһэн бэртээхэй 
биэчэри кырдьаҕастарга тэрийэн 
ыыттылар. Кырдьаҕастар мах-

талларын ылыахтарын ыллылар. 
Партизан ытык-мааны кыр-

дьаҕастара активнайдара, тала-

аннара барыбытын да сөхтөрдө. 
Бырааһынньыкка да элбэх буо-

лан кэлбиттэрэ киһини эрэ 
үөрдэр. «Сүгэ кыайбатаҕын сүбэ 
кыайар» диэн бэргэн этии. Икки 
нэһилиэк кулууптарын үлэһит-

тэрэ тэрийэн ыыппыт бырааһын-

ньыктара олус үчүгэйдик тэрил-

лэн ыытыллыбыта сылдьыбыты 
барытын үөртэ, астыннарда.

И н н и к и т и н  д а  м а н н ы к 
түмсүүлэр салҕанан бара ту-

ралларыгар баҕарабын. Өссө 
сценкалары, көрдөөх кэпсээн-

нэри, анекдоттары киллэрэн, 
сценарийы тупсаран, эбэн биэ-

риэххэ диэн этиилээхпин. Эҕэрдэ 
буоллун кырдьаҕастарга. До-

руобай эрэ сылдьыҥ. Көхтөөх 
позицияҕытын ыһыктымаҥ.

Т. НИКОЛЬСКАЯ

Үчүгэйи үтүктүөххэ, 
үөдүтүөххэ АІА СААСТААХ 

ДОІОРУМ

Алтынньы 8-10 күн-

нэригэр Нерюнгри куо-

ракка биһиги биир дой-

дулаахпыт, Ил Түмэн 
депутата, старшай тре-

нер, Россия үтүөлээх 
маастара П.П. Юмшанов 
аатынан Саха сиригэр 
бастакытын Бүтүн Рос-

сиятааҕы күрэхтэһии 
буолан ааста. Манна 7 
хамаанда Бурятияттан, 
Амурскай, Приморскай, 
Хабаровскай, Читинскэй 
уобаластартан, Москват-

тан «ЦСКА», Саха си-

риттэн, барыта 100-тэн 
тахса бөҕөс кэлэн кыт-

тыыны ылла.
Нам улууһуттан 6 чу-

луу бөҕөстөрбүт кыттан 
дойдуларыгар 5 мэтээли илдьэ 
кэллилэр, онтон иккитэ — кыһыл 
көмүс. СР хапсаҕайга с/м. Антон 
Корякин 97 киилэҕэ бастаан, 
чемпион үрдүк аатын ылан, бэ-

йэтин спортивнай олоҕор сүҥкэн 
суолталаах ааты-суолу киллэр-

дэ, ол эбэтэр РФ көҥүл тустуу-

га спордун маастара буолла. Бу 
ыйааһыҥҥа боруонса мэтээл 
хаһаайыннарынан Вадим Семе-

нов, Кузьма Сивцев буоллулар. 
Василий Винокуров 125 киилэҕэ 
диэри бары утарсааччыларын 
кэннигэр хаалларан, чемпион үр-

дүк аатын сүгэн, көҥүл тустууга 
РФ с/м. нуорматын толордо. 86 
киилэҕэ эмиэ үчүгэйдик киирсэн, 
боруонса мэтээл хаһаайынынан 
с/м. Сергей Семенов буолла. Би-

һиги уолаттарбыт үчүгэй тусту-

уну көрдөрөн, намнар ааттарын 
ааттатан, убайдарын аатын тү-

һэн биэрбэтилэр. Түгэнинэн ту-

һанан, уолаттарбытын бу улахан 

ситиһиилэринэн эҕэрдэлиибит.
Биир дойдулаахпыт күрэх-

тэһиитигэр Намтан 20 киһилээх 
делегация бара сырытта. Ту-

стууктарбытын П.П. Юмшанов 
аатынан тустуу оскуолатын тре-

нерэ К.С. Павлов илдьэ сырытта. 
Делегация аатыттан күрэхтэһии 
үөрүүлээх аһыллыытыгар улуус 
баһылыга А.П. Атласов, Ленскэй 
нэһилиэк баһылыгын солбуйаач-

чы А.В. Бочкарев, спорт управле-

ниетын начальнига П.Г. Иванов, 
П.П. Юмшанов тренерэ Россия 
үтүөлээх тренерэ Б.П. Егоров 
бэйэлэрин эҕэрдэ тылларын эт-

тилэр. Маны сэргэ, Нам улууһа 
уонна Нерюнгри куорат спорт 
сайдарын туһугар икки өттүттэн 
күргүөмнээх үлэ баран, бииргэ 
сыһыаннаһыы олохтонорун ту-

һугар Сөбүлэһиигэ илии батта-

стылар.
И. УВАРОВСКАЙ — 

КҮРҮЛГЭН

Спорт — дьулуур, спорт — тулуур

ЮМШАНОВ 
ТУРНИРЫТТАН

«Эҥсиэли» хаһыакка 1 Хо-

мустаахха сүөһүнэн, сылгынан, 
оҕуруотунан күүскэ дьарыкта-

нарын туһунан суруллубута. 
Нэһилиэкпитигэр атыылыыр 
маҕаһыын элбээтэ. Төбөтүгэр 
шариктаах, олох кыра алтан 
оҥоһук КСГТ -10, 20 диэн дьи-

эни сылытар оһоххо туттуллар, 
гаас сиэн аккаастаан, биэс сыл-

лааҕыта куоратынан, Намынан 
көрдөөн булбатаҕым. «Аартык» 
маҕаһыыныгар баарын билбэккэ, 
хас да күн көрдөөбүтүм. Дьиэҕэ 
наадалааҕы булан аҕалан аты-

ылыыллар. 
Арай нэһилиэккэ олохтоох-

тор астарын үүтү, сүөгэйи, су-

ораты уо.д.а туттар тэриллэри, 

табаардары аҕалан атыылыыр 
ырыынак дьиэтэ баара буоллар. 
Бу улахан кэлиилээх-барыыла-

ах дэриэбинэҕэ ырыынак дьиэтэ 
баар буолуохтааҕа - олох ирдэби-

лэ. Билигин 1990 сылларга кэл-

бит кытай атыыһыттара курдук 
почта, кулууп, маҕаһыыннар та-

старыгар атыылыыллар. Тымны-

ыта, кирэ-хаҕа, быыла эргиэҥҥэ 
табыллыбат услуобуйа, куо-

ракка кытай атыыһыттарыгар 
таас дьиэлэри тутан биэрдилэр, 
баһаалыста, атыылааҥ дииллэр. 

Нэһилиэнньэ наадалааҕын 

булан аһыырыгар, дохуот да 
киллэринэригэр услуобуйа тэ-

рийэр наадата тирээтэ. Оччоҕо 
үрүҥ аһынан хааччыйар «Ас-
үөл» тэрилтэ аҕалыа этэ. Киһи 
барыта анал маҕаһыын кыайан 
аһар кыаҕа суох. Ким баҕарар 
чорбойор табаарын, аһын-үөлүн 
аҕалан атыылыыра көҥүл буолуо 
этэ. Бу этиибин үөрэтэн, нэһи-

лиэктэр баһылыктара, депутат-

тар өйүөхтэрин, тэрийиэхтэрин 
сөп этэ.

Константин ЕРЕМЕЕВ

Мин маннык этиилээхпин
 ЫРЫЫНАК ДЬИЭТЭ 

НААДА

«Тыа сирин территориятын 
сайыннарыы» тус сыаллаах фе-

деральнай программанан Парти-

заҥҥа – 2 км 965 м., Модукка -  1 
км 016 м. уонна Граф Биэрэгэр 
– 3 км 68 м.   киирии суоллары 
оҥордулар.  

Алтынньы 14 күнүгэр Пар-

тизан суола бүтэн үөрүү-

лээх быһыыга-майгыга суолу 
аһыы тэрээһинэ буолан ааста. 
Нэһилиэккэ 2010 сыллаах ула-

хан халаан уута суолу алдьап-

пытын кэннэ олус кыараҕас суол 
оҥоһуллан, кыһалҕалар үөскүү 
сылдьыбыттара. Ол курдук, рей-

сэбэй автобус дэриэбинэ иһигэр 
киирбэт этэ, олохтоохтор сатыы 
улахан суолга тахсаллара. Онтон 
билигин стандартка эппиэтиир 
суолу гравийынан кутан оҥор-

дулар, тэрээһиҥҥэ инникитин 
асфалть оҥорор баҕа санаалаах-

тарын биллэрдилэр.
Үөрүүлээх быһыыга-майгыга 

«Нам улууһа» МТ баһылыга 
Александр Атласов, СР Пра-

вительствотын председателин 
солбуйааччы Игорь Никифоров, 
СР транспорын уонна суолун 
хаһаайыстыбатын миниисти-

рин солбуйааччы Сергей Вла-

димиров кыттыыны ылан аалай 
кыһыл лиэнтэни кырыйдылар. 

Үгэс быһыытынан, саҥа суол чэ-

чирии сайдарын туһугар алгыс 
сиэрин-туомун СР культуратын 
үтүөлээх үлэһитэ Дмитрий Кри-

вошапкин толордо. Суол оҥоһуу-

тугар үлээбит тэрилтэлэр салай-

ааччыларыгар, үлэһиттэригэр 
республикатааҕы, улуустааҕы, 

нэһилиэк таһымнаах махтал 
суруктары туттардылар. Суол 
оҥорооччулар олус эппиэтинэс-

тээхтик уонна хаачыстыбалаах-

тык үлэлээтилэр диэн олохтоох-

тор бэлиэтээтилэр.
С. АРГУНОВ, 

«Нам улууЇа» МТ пресс-киинэ

КИИРИИ СУОЛЛАРЫ 
ОҤОРДУЛАР

Улуус нэЇилиэктэригэр



“ЭҐСИЭЛИ” 3Алтынньы 18 күнэ. 2016 с.

- Мария Ивановна, хайдах ки-

номеханик идэтин баЇылаатыҥ? 
Үлэҥ туЇунан кэпсиэҥ дуо?

- Мин 1969 сыллаахха Нам ор-

то оскуолатын бүтэрээт, куоракка 
7 №-дээх ГПТУ-ҕа киномеханик 
идэтигэр үөрэнэ киирбитим. 39-с 
№-дээх бөлөххө үөрэммитим, уо-

латтарбыт кыргыттардааҕар элбэх 
этилэр. Биир сыл үөрэнэн баран, 
Намҥа «Сардаҥа» кинотеатрга 
үлэлии киирбитим. Онно икки сыл 
үлэлээн баран, Модут киноуста-

новкатыгар, онтон Граф Биэрэгэр 
эмиэ икки сыл үлэлээбитим. 1974 
с. төрөөбүт дойдубар Аппааныга 
1998 с. диэри киномеханиктаабы-

тым. Кэлин киновидеокииҥҥэ үлэ-

лээбитим.
- Кимнээҕи кытта алтыЇан 

үлэлээбиккиний? Оччолорго кулу-

упка киинэ көрдөрөр бириэмэҕэр 
мүччүргэннээх түгэн, сырыы баа-

ра дуо?
- Аппааныга Винокуров Алек-

сей Петровичтыын, Граф Биэрэгэр 
Чумаевскай Иван Александрович-

тыын, Эверстова Валентина Ни-

колаевналыын, кэлин Панькова 
Аграфена Трофимовналыын олус 
эйэлээхтик үлэлээн кэлбиппит. 
Апааанныттан Граф Биэрэгэр кии-

нэ уларсан илдьэр этим. Ыарахан 
киноленталары таһарга бириэмэ 
бөҕөтө барара. Кыһыл Дэриэбинэ-

ҕэ барарбар көлөөскөҕө тиэйэн ил-

дьэрим. Түүн хойут дьиэбэр кэлэ-

рим. Мүччүргэннээх сырыыбынан 
кыһын Аппааныттан Граф Биэ-

рэгэр киинэ көрдөрө баран иһэн, 

сыарҕаттан төкүнүйэн, ат анныгар 
түспүтүм буолар. Хата, дьолго, 
эчэйбэтэҕим.

- Мария Ивановна, эн, киинэ 
көрдөрөр киЇи быЇыытынан, бэ-

йэҥ сөбүлүүр киинэлээх уонна 
киинэ геройдаах буолуохтааххын.

- Үспүйүөннээх, индийскэй 
уонна сахалыы киинэлэри ордук 
сөбүлээн көрөбүн. Оттон сөбүлүүр 
геройум — Вячеслав Тихонов.

- Эн санааҕар, билиҥҥи киинэ 
үлэЇитэ туох уратылааҕый?

- Билигин олохпут сайдан, ба-

рыта атын буоллаҕа дии. Урукку 
курдук ыарахан кинолента суох, 
барыта техника, компьютер.

-  М а р и я  И в а н о в н а ,  д ь и э 

кэргэниҥ туЇунан кэпсиэҥ дуо?
- Кэргэним Дьяконов Николай 

Николаевич - олохтоох дьаһалтаҕа 
техническэй уу суоппара. Бииргэ 
олорбуппут номнуо 41 сыл буолла. 
Үс кыыс оҕолоохпут, түөрт сиэн-

нээхпит.
- Киинэ сылынан баҕа санааҥ?
- Киинэ эстибэтигэр, охсуһуута 

суох, сиэр-майгы өттүнэн үчүгэй 
өрүттэрдээх киинэлэри көрдөрөл-

лөрүгэр баҕарабын. Сахалыы киинэ 
салгыы сайдарыгар. Бииргэ үлэлээ-

бит коллегаларбар, дьүөгэлэрбэр 
Киинэ сылынан эҕэрдэ ыытабын! 
Доруобай, дьоллоох буолуҥ!

Н.Д. СИВЦЕВА 
— НАМЫЫНА

2016 сыл Россияіа 
— Киинэ сыла

КИНОМЕХАНИК 
МАРИЯ

Быйылгы сыл дойдубуту-

гар Киинэ сылынан биллэрил-

либитэ. Онон сибээстээн Ап-

пааны олохтооҕор, киномеха-

ник идэлээх Дьяконова Мария 
Ивановнаҕа ыалдьыттаатым.

В связи с регистрацией в г. 
Якутске случаев групповой за-

болеваемости энтеровирусной 
инфекцией среди детей школы 
№ 30 и единичных случаев еще 
в четырех школах и трех детских 
садах Территориальный отдел 
Управления Роспотребнадзора 
по РС(Я) в Намском районе ре-

комендует:
1.Профилактические меро-

приятия для  образовательных 
учреждений:

- усилить санитарно-проти-

воэпидемический режим:
- обязательное проведение 

утреннего фильтра с ежеднев-

ным осмотром кожи, слизистых 
склер, носоглотки, выявление де-

тей с явлениями ОРВИ, ринита-

ми, назофарингитами, кожными 
высыпаниями;

- усилить дезинфекционный 
режим с применением моющих и 
дезинфекционных средств;

- проводить влажные убор-

ки и проветривание на каждой 
перемене, использование рецир-

куляторов воздуха ( бактерицид-

ные лампы).
2. Профилактические меро-

приятия для детей и подростков:
1. Важным моментом профи-

лактики является предупрежде-

ние заносов инфекции в органи-

зованные коллективы, в связи с 

чем, родители должны следить 
за состоянием здоровья своих 
детей и не отправлять в школу 
детский сад детей с любыми про-

явлениями заболевания.
2. При появлении первых 

признаков заболевания не за-

ниматься самолечением, а обра-

щаться за медицинской помощью 
(позднее обращение влечет утя-

желение заболевания).
3. Избегать пребывание мест 

массового скопления людей, тем 
самым ограничивать контакты с 
больными людьми.

4. Соблюдать элементарные 
правила личной гигиены. Мыть 
руки с мылом. При отсутствии 
возможности помыть руки, об-

рабатывать их специальными 
влажными или спиртовыми сал-

фетками.
5. Тщательно мыть фрукты, 

овощи и ополаскивать водой га-

рантированного качества (буты-

лированная, кипяченая).
6. Употреблять для питья 

только кипяченую или бутыли-

рованную воду и напитки в фа-

бричной расфасовке.
7. На вирус губительно дей-

ствует кипячение, ультрафио-

летовое облучение, дезинфек-

ционные средства, разведенные 

в концентрации, губительные 
для вирусов.

Памятка для населения: 
«Профилактика энтеровирус-

ной инфекции»
Энтеровирусные инфек-

ции (далее – ЭВИ) - группа 
острых заболеваний, вызывае-

мых энтеровирусами. ЭВИ ха-

рактеризуются многообразием 
клинических проявлений от лег-
ких лихорадочных состояний, 
назофарингита, герпангины, 
стоматита, кожных высыпаний 
до менингитов, высокой конта-

гиозностью (до 95%), выражен-

ной летне-осенней сезонностью. 
Заболевания встречается по-

всеместно.
Источник инфекции: боль-

ные, вирусоносители, больные 
бессимптомной формой. Наи-

более уязвимыми в отношении 
заболевания энтеровирусной 
инфекцией являются дети, по-

сещающие детские дошкольные 
учреждения и школьники млад-

ших классов.
Учитывая многообразие кли-

нических проявлений энтеро-

вирусных инфекций, любые от-

клонения от состояния здоровья, 
такие как повышение температу-

ры тела, катаральные явления, 

головные боли, мышечные боли, 
дисфункция кишечника должны 
настораживать родителей о воз-

можном инфицировании детей 
энтеровирусной инфекцией. Та-

кие дети требуют обязательной 
изоляции из детского коллекти-

ва, подлежат медицинскому на-

блюдению и лечению.
Основным механизмом пе-

редачи инфекции  является 
фекально-оральный, который 
реализуется при несоблюде-

нии правил личной гигиены (не 
вымытые руки перед едой или 
после посещения туалета, при-

вычка грызть ногти), пищевой 
- при употреблении в пищу за-

грязненных вирусами овощей и 
фруктов, водный – при загла-

тывании воды во время купания 
в водоемах, при употреблении 
некипяченой воды, а также воз-

душно-капельный.
Мерами профилактики энте-

ровирусной инфекции, прежде 
всего, являются:

- тщательная промывка ово-

щей и фруктов с ополаскиванием 
их кипяченой водой;

- соблюдение гигиенических 
правил, частое мытье рук;

- использование для питья 
только кипяченой или бутыли-

рованной воды;
- регулярное проведение 

влажных уборок с применением 
дезинфицирующих средства и 
проветривание помещений;

- использование индивиду-

альной посуды, одноразовых 
масок;

- исключение участия в мас-

совых мероприятиях:
- прием калорийной пищи, 

богатой витаминами В1, В2, В12, 
С, Е и др.;

- отстранение посещения 
ребенком с любыми проявлени-

ями болезни детского сада или 
школы.

Помните!
Большая роль в профилак-

тике заболеваемости ЭВИ сре-

ди детей отводится родителям. 
Именно родители должны на-

учить ребенка правилам личной 
гигиены, употреблять только 
качественно помытые фрукты, 
овощи и ягоды, пить кипяченую 
или бутылированную воду.

При появлении симптомов 
заболевания необходимо сво-

евременно обращаться к врачу, 
чтобы избежать серьезных ос-

ложнений и распространения 
инфекции.

Роспотребнадзор 
предупреждает! ОБ ЭПИДЕМИОЛОГИЧЕСКОЙ СИТУАЦИИ 

ПО ЭНТЕРОВИРУСНОЙ ИНФЕКЦИИ

1971 сыллаахха Нам аҕыс 
кылаастаах оскуолатыгар 
ырыа учууталынан үлэлии 
кэлбитим. Онно дириэктэ-

ринэн Колпашников Кирсан 
Яковлевич үлэлиирэ. Кол-

лектив биир сомоҕонон эйэлэ-

эхтик оҕо чиҥ билиини ылан 
иитиллэн тахсарын туһугар 
күүһүн-уоҕун уурара.

Коллективка Сыромятни-

ков Виталий Васильевич физ-

культура учуутала улахан 
аптарытыатынан туһанарын 
билбитим. Кини учтельскай-

га киирэн кэллэҕинэ, хайдах 
эрэ сылаас салгын илгийэ 
кэлэрин курдук буолара, 
учууталлар бары сэргэхсийэ 
түһэллэрэ. Виталий Василье-

вич олус оонньуулаах, дьону 
күллэрэр көрдөөх кэпсээн-

нээх-ипсээннээх буолара, 
сайаҕас, куруук мичээрдии 
сылдьара. Мин кинини кытта 
түөрт сыл үлэлээбитим биир 
оскуолаҕа, ол тухары биир-

дэ даҕаны, кинини кыыһыра 
сылдьан оскуолаҕа кэлбитин 
көрбөтөҕүм. Учуутал дьах-

таллары дьээбэлиирэ, онно 
ким да өһүргэммэт этэ. Ордук 
Валентина Николаевна Бори-

сованы дьээбэлиирэ, иккиэн 
да тапсаллар быһыылааҕа. 
Киниэхэ Саха сиригэр биир 
биллэр бөдөҥ саахыматчыт 
табаарыһын Михаил Купри-

янович Афанасьевы дуруу-

скалыы сатаабыт. Онтун на-

һаа көрдөөх баҕайытык кэп-

сиир. Михаил Куприянович 
биир күн табаарыстарыгар 
эппит, «Дьэ, ноколор, биир-

дэ өйдөнөн кэлбитим, саас 
ырааппыт, саахыматынан 
иирэн аан дойдуну кэрийэн, 
40 сааспын туолбуппун да, 
билбэккэ хаалбыппын, ойох 
ылан, оҕо төрөтөр сааһым 
ааһаары гыммыт, онон ой-

охто булан кулуҥ»,- диэн. 
Онуоха Виталий Василье-

вич табаарыһыгар сөптөөх, 
Валентина Николаевна баар 
диэн, Михаил Куприяновиһы 
оскуолаҕа аҕалан, Валентина 
Николаевна, кылааһыгар оҕо-

лору үөрэтэ турдаҕына, кы-

лааһы өҥөттөрөн көрдөрбүт. 
Онуоха киһитэ «Найатыы!» 
диэн улахан тойон эрбэҕин 
көрдөрбүт, сөбүлээбитин бил-

лэрэн уонна «Чэ, кытаатыҥ, 
уолаттар»,- диэбит. Ону Ва-

лентина Николаевна киниэ-

хэ кэргэн тахсарын аккаа-

стаан кэбиспит. Ону этэр этэ 
«ыт баһа көмүс кытыйахтан 
төкүнүйэн түһэрин курдук», 
билигин кэргэн тахсыбыта 
буоллар, туох да кыһалҕаны 
билбэккэ, хотун-хаан буолан 
олоруо этэ, Михаил кини-

ни ытыһын үрдүгэр көтөҕө 
сылдьыа этэ»,- диэн. «Хата 
Михаилын билигин повар 
дьахтары ылан оҕолонон, 
быр-бааччы ыал буолан оло-

рор»,- диирэ. Ону Валентина 
Николаевна истэн, күлэн эрэ 
кэбиһэрэ.

Виталий Васильевич ос-

куолаҕа үлэлиир кэмигэр 
биирдэ да ыалдьан больнич-

най ылбытын билбэтэҕим. 
Оҕолор наһаа таптыылла-

ра, физкультура уруогун 
сөбүлүүллэрэ. Күрэхтэһии 
бөҕөнү ыытара, күрэхтэһии-

лэргэ оҕолор көхтөөхтүк кыт-

таллара.
М и н  1 9 7 5  с ы л л а а х -

ха пионердар дьиэлэригэр 
методиһынан үлэлии киир-

битим, онно да мин Виталий 
Васильевичтыын сибээспин 
быспатаҕым. Виталий Васи-

льевич редакцияҕа көһөн ба-

ран, биһиги үлэбитигэр ыкса 
көмөлөспүтэ, «Аалай ымыы-

лар» олохтоох хаһыат нөҥүө 
тахсарыгар. 

Оройуон хаһыатынан оҕо-

лор үлэлэрэ, ситиһиилэрэ 
өрүүтүн сырдатыллара, уон-

на эдэр корреспонденнар-

га семинар ыыттахпытына, 
хайдах үлэлиэхтэрин сөбүгэр 
сүбэ-ама биэрэрэ.

Мин Виталий Васильевич 
бу орто дойдуттан ыалдьан 
олохтон туораабытын соһуйа 
эрэ истибитим. Мин санаабар, 
кини куруук баар, киһиэ-

хэ барытыгар сырдыгынан 
эрэ сыдьаайар, куруутун 
күлэ-үөрэ, оонньуу, дьээбэ-

лии сылдьар курдук. Итин-

ник сырдык санаа Виталий 
Васильевиһы билэр дьоҥҥо 
үйэ-саас тухары хаалыаҕа 
дии саныыбын.

Зинаида Алексеевна 
ТИХОНОВА

Учуутал — уус чулуута

 СЫРДЫК САНАА 
САНДААРА 

ТУРДУН

Тэрийэн таЇаарааччылар: СР Правительствота, «Нам улууһун «Эҥсиэли» хаһыат редакцията» 
автономнай учреждение. Сибээс, информационнай технологиялар уонна маассабай коммуникациялар 
эйгэлэригэр кэтээн көрүүгэ Федеральнай сулууспа СР управлениетыгар 2012 с. олунньу 7 күнүгэр ре-

Выражаем глубокое соболезнование Охлоп-

ковой Ульяне Егоровне, родным и близким по 
поводу кончины любимой матери

ОХЛОПКОВОЙ
Анны Степановны.

Скорбим вместе с вами.
Одноклассники, выпуск 1982 г.

Күндүтүк саныыр балтыбар Зоя Дмитриевнаҕа 
кини таптыыр соҕотох уола, биһиги бырааппыт

ПЛАТОНОВ
Сергей Петрович

соһумардык күн сириттэн суох буолбутугар ди-

риҥ кутурҕаммытын тиэрдэбит.
Аймахтарыҥ Намтан Сивцевтэр

Тапталлаах оҕобут, быраап-

пыт, убайбыт, аҕам Жирков Дми-

трий Дмитриевич орто дойдуттан 
ыарахан ыарыыттан суох буол-

бута бу дьыл алтынньы 20 күнү-

гэр 40 хонуга буолар.
Кини 1973 с. балаҕан ыйын 9 

күнүгэр Мария Кононовна уонна 
Дмитрий Семенович Жирковтар 
дьиэ кэргэҥҥэ иккис оҕонон күн 

сирин көрбүтэ. 
Оҕо эрдэҕиттэн 
истибэт буолан, 
мөлтөхтүк истэр 
оҕолор оскуола-

ларыгар үөрэм-

митэ. Оскуолаҕа 
үөрэнэр сылла-

рыгар спорду-

нан утумнаах-

тык дьарыктам-

мыта. Теннискэ, классическай 
тустууга, футболга үчүгэй көр-

дөрүүлэри ситиспитэ. Классиче-

скай тустууга Россияҕа бэйэтин 
ыйааһыныгар икки төгүл чем-

пион буолбута. Куоракка үөрэнэр 
кэмигэр араас күрэхтэһиилэр-

гэ куруук миэстэлэһэрэ. Инбэ-

лииттэр спартакиадаларын хас 
да төгүллээх призера этэ.

Оҕо эрдэҕиттэн сүрдээх сыл-

бырҕа, барыга–барытыгар сыс-

таҕас, түргэн–тарҕан, чэнчис оҕо 
этэ. Техникаҕа сыстаҕас буолан 
мотоциклы, тракторы, массыы-

наны ыытарга бэрт түргэнник 
үөрэммитэ. Массыынаны олох 
нэксиэтэ суохтук үчүгэйдик ыы-

тара. Оскуоланы бүтэрэн баран, 
инбэлииттэр училищеларыгар 
үөрэнэн скорняк–обувщик, ко-

сторез, столяр идэлэрин баһы-

лаабыта. Үс сылтан ордук кэмҥэ 
«Сардаана» фабрикаҕа обувщи-

гынан үлэлээбитэ. Үлэтигэр олох 
сирдэрбэт үлэһит этэ, былаанын 
куруук аһара толороро. Дойдуту-

гар да тахсан баран, аймахтарын, 
табаарыстарын атахтарын таҥа-

һын дьиэтигэр оҥорон элбэхтэ 
абыраабыта.

1998 сыллаахха Мэҥэ Мат-

татыттан төрүттээх Аленалыын 
олохторун холбоон ыал буол-

буттара, кыыс оҕоломмуттара. 
Иллэҥ кэмигэр биһиэхэ, ай-

махтарыгар, куруук көмөлөһөн 
оттоһоро, сүөһү-сылгы көрсөрө. 
Тракторынан от оҕустарара, 
мунньуһара. Айылҕаҕа сыл-

дьарын, балыктыырын, сир ас-

тыырын олус сөбүлүүрэ. 2011 с. 
аварияҕа түбэһэн, ыарахан опе-

рацияны тулуйан, бу биэс сыл 
устата эмтэнэн көрөөхтөөтө, да 
кыаллыбата... 

Төһө да дьылҕа хаан мүлчү-

рүйбэт ыйааҕынан өлөр өлүү дэ-

гиэ тыҥыраҕынан биһиги кэккэ-

бититтэн букатыннаахтык илдьэ 

бардар, Эн, биһиги өйбүтүгэр-
санаабытыгар мэлдьи тыын-

наах буолуоҥ. Эрэнэр, күндү 
оҕобут аттыбытыгар суоҕа олус 
хомолтолоох. Эн ситэри олорбо-

тох олоххун кыыһыҥ салгыаҕа, 
ааккын ааттатыа диэн эрэнэбит.

Ыарахан кэммитигэр күүс-
көмө, сүбэ-ама буолбут, тиһэх 
суолугар атаарсыбыт аймах-билэ 
дьоммутугар, оҕобут табаарыс-

тарыгар, биир дойдулаахтар-

бытыгар, ыар кутурҕаммытын 
тэҥҥэ үллэстибит доҕотторбуту-

гар махталбытын тиэрдэбит. Бу 
биэс сыл устата уолбутун сыра-

ларын биэрэн эмтээбит, бэйэлэ-

рин оҕолорун курдук бүөбэйдээн 
көрбүт-истибит быраастарбыты-

гар Иннокентий Константино-

вич Семеновка, Инна Ивановна 
Александроваҕа барҕа махтал-

бытын тиэрдэбит. Барыгытыгар 
доруобуйаны, дьолу, сырдык 
ыраас халлааны баҕарабыт.
Ийэтэ, аіата, кыыЇа, сиэн балта 

уонна бары аймахтара

Күндү таптыыр эдьиийбитин, 
ийэбитин, кэргэммин, эбэбитин 
Варвара Ивановна Третьякованы 
(Лукина) ыарахан ыарыы биһи-

ги кэккэбититтэн илдьэ барбыта 
алтынньы   18 күнүгэр 40 хону-

гун туолар.
Варвара Ивановна 1940 сыл-

лаахха ыам ыйын 10 күнүгэр 
колхозтаах кэргэҥҥэ төрдүс 
оҕонон Бөтүҥҥэ төрөөбүтэ. Дьом-

мут кырдьаҕастар этэ. Улахан 
убайбыт Егор Иванович Лукин 
сэриигэ үһүс сылын сэриилэһэ 
сылдьан, сураҕа суох сүппүтүн 
туһунан биллэрии кэлбит үһү. 
Эдьиийбит Варя кыра эрдэҕиттэн 
дьонугар көмөлөһөн улааппыта. 
Кини үрдүнэн уолаттар буолан-

нар эмиэ кыра эрдэхтэриттэн 
окко-маска үлэлииллэрэ. Варя 
кыра эрдэҕиттэн дьиэ үлэтигэр, 
уу-хаар баһыыта, ынах хомуйу-

ута, иһит-хомуос сууйуута элбэх 
этэ. Дьоммут үлэлээн кэлэллэри-

гэр бэлэм оҥороро. Кини сүрдээх 
элэккэй, үөрүнньэҥ, мичилийэ 
сылдьар, дьоҥҥо, доҕотторугар 
истиҥ сыһыаннаах этэ. Эдьиийим 
Варя олус көнө уҥуохтаах, уур-

бут-туппут курдук быһыылаах-
таһаалаах этэ. Уһун, такымар 
тиийэр, суһуохтааҕа, киэҥ хара 
харахтааҕа. 

Оскуола кэнниттэн хас да сыл 
дояркалаабыта. Бастыҥ үлэһит 
этэ. Оччотооҕу ыччаттары кытта 
араас мероприятиеларга бары-

тыгар кыттара. Дояркалыырын 
таһынан сайын окко үлэлиил-

лэрэ. Араас субуотунньуктарга 
барытыгар сылдьара. Үлэ бө-

ҕөнү үлэлээн бараннар, дьүөгэ-

тинээн, Иванова Тамаралыын, 

«Сельхозтехникумҥа» вете-

ринар идэтигэр үөрэммиттэрэ. 
Үөрэхтэрин бүтэрэн, дойдула-

рыгар тахсан ветеринардыы 
сылдьан, олоҕун аҥарын көрсөн, 
Орто Халыма уолугар, үрдүк 
үөрэхтээх, зоотехник идэлээх 
Третьяков Петр Алексеевичка 
кэргэн тахсан Орто Халымаҕа 
көспүттэрэ. Петр Алексеевич 
наар салайар үлэҕэ сылдьыбы-

та. Дойдутун наһаа ахтара. Хас 
сайын аайы уоппускатыгар кэлэн 
сир астыырын, хаптаҕастыырын, 
моонньоҕоннуурун, айылҕаҕа 
сылдьарын сөбүлүүрэ. Халымаҕа 
олорон биһиэхэ посылка бөҕөтүн 
ыытара — оҕолорго таҥас-сап, 
кыһынын тоҥ балык, сайынын 
кэлэригэр анды, хаас, дьуухала. 
Ханна да үлэлээтэр дьоҥҥо–сэр-

гэҕэ убаастабыл эрэ ыла сылдьа-

ра. Кыыстара Сардаана - үрдүк 
үөрэхтээх омук тылын учуута-

ла. Киниэхэ куоракка 2 хостоох 
дьиэ ылан биэрбиттэрэ. Куоракка 
кэлэн, сиэнин көрсөн олорбута. 
Халымаҕа өр сыл үлэлээн «Үлэ 
ветерана», «Сэрии сылын оҕото» 
бэлиэ хаһаайката буолбута. 

Биһиги туспутугар үтүө кө-

мөҕүн, сүбэҕин, сайаҕас санаа-

ҕын хаһан да умнуохпут суо-

ҕа. Тапталлаах кэргэммин, күн 
күбэй ийэбитин, эйэҕэс-сайаҕас 
эбэбитин, убаастыыр, таптыыр 
эдьиийбитин баарбыт туха-

ры умнуохпут суоҕа. Төрөөбүт 
Бөтүҥүҥ буора сымнаҕас сыт-

тык, сылаас суорҕан буоллун. 
Быдан дьылларга быраһаай. 

Кэргэниҥ, кыыЇыҥ, сиэниҥ, 
балтыҥ уонна кини оіолоро, 

сиэннэрэ

Киһи барахсан бу орто дойду-

га олох олорон ааһар айылҕалаах. 
Ол иһигэр сорохтор балачча 
уһуннук, үйэлэрин толору, оттон 
атыттар бэрт кылгас кэмҥэ кэлэн 
бараллар. Ити айылҕанан дуу, 
таҥаранан дуу бэриллибит күн-

дү бириэмэ. Киһиэхэ бэриллибит 
үтүө кэмнэригэр мааны майгы-

лаах, олус истиҥ, эйэҕэс, үтүө 
сыһыаннаах, дьоҥҥо тугу эмит 
туһалааҕы-үйэлээҕи оҥорон 
ааспыт дьону бар дьон умнубат. 
Биир итинник киһинэн биһиги 
табаарыспыт, бииргэ үөрэммит 
истиҥ доҕорбут Семен Иванович 
Пантилов буолар.

Бу сыл алтынньы 20 күнүгэр 
табаарыспыт бу күн сириттэн ту-

ораабыта үс сыла буолар.
Сенябытын кытта олох кыра 

оҕо эрдэхтэн доҕордоспуппут. 
Детсадтан ыла дьоллоох оҕо саас-

пыт тэҥҥэ ааспыта.
Кини 1975-1985 сылларга Нам 

орто оскуолатыгар ситиһиилээх-

тик үөрэммитэ. Ол кэннэ Намнаа-

Тапталлаах кыыспын, күн күбэй ийэбитин, эйэ-

ҕэс эдьиийбитин, Хамаҕатта нэһилиэгин олохтооҕо 
 АМБРОСЬЕВА СВЕТЛАНА  МАКАРОВНАНЫ кэрэ 
бэлиэ күнүнэн, олоҕуҥ орто омурҕанынан ис сүрэхтэн 
эҕэрдэлиибит!

Талан ылбыт таптыыр идэҕинэн үгүс сыл устата 
бэриниилээхтик үлэлээн дьон-сэргэ махталын, били-

ниитин ыларгынан чугас дьонуҥ киэн туттабыт, тэҥҥэ 
үөрэбит. Мааны майгыгынан, ыллыктаах санааҕынан, 
үлэҕэ сыһыаҥҥынан биһиэхэ өрүү үтүө холобур буо-

лаҕын. Эйэҕэс мичээрдээх, сырдык сыдьаайдаах күндү 
киһибитигэр баҕа санаа бастыҥын аныыбыт. Куруутун 
чэгиэн-чэбдик бэйэлээх, үөрүү-көтүү үктэллээх, тол-

куйдаабыккын тобула, санаабыккын саргылыы сырыт 
диэн алгыыбыт.

Эіэрдэни кытта ийэҥ Матрена Дмитриевна, 
кэргэниҥ, оіолоруҥ, бииргэ төрөөбүттэриҥ дьиэ 

кэргэттэрэ

Күндү убаастыыр салайааччыбытын АМБРОСЬЕВА 
 СВЕТЛАНА МАКАРОВНАНЫ үөрүүлээх үбүлүөйгү-

нэн итиитик-истиҥник ис сүрэхпититтэн эҕэрдэлиибит!
Баҕарабыт туйгун доруобуйаны, саҥаттан саҥа 

арыйыылары, ситиһиилэри, тус олоххор, чугас дьоҥ-

ҥор этэҥҥэ буолууну. Эн үлэҕэ эппиэтинэһиҥ, дьоҥҥо-
сэргэҕэ сыһыаныҥ биһиэхэ куруутун холобур буолар. 
Түбүктээх үлэҥ түмүктээх буоллун!

Эіэрдэни кытары бииргэ үлэлиир коллегаларыҥ

Ытыктыыр саҥаспыт, тыыл, үлэ ветерана 
ОХЛОПКОВА

Анна Степановна
уһун, ыарахан ыарыыттан бу орто дойдуттан барбытынан  төрөппүт оҕолоругар, кийииттэригэр, 
күтүөттэригэр, сиэннэригэр, хос сиэннэригэр, чугас аймахтарыгар, табаарыстарыгар дириҥ ку-

турҕаммытын биллэрэбит. Олох салгыы салҕанар, ийэҕит алҕаабытын курдук этэҥҥэ сылдьыҥ, 
өрүү олох үөһүгэр буолуҥ, аһыыгытын тэҥҥэ үллэстэбит. Күндү саҥаспыт, эн кэрэ мөссүөҥҥүн 
умнуохпут суоҕа.    

Терентьева, Суздаловтар дьиэ кэргэттэрэ

ИЇИРЭХ ТЫЛЛАР

ҕы педагогическай училищеҕа 
үлэ учууталын идэтин ылбыта, 
кэлин СГУ пединститутун си-

тиһиилээхтик кэтэхтэн үөрэнэн 
бүтэрбитэ. Бэйэтин ылбыт идэ-

тинэн, бастаан, Чурапчы Бахсы-

тын аҕыс кылаастаах оскуолаты-

гар, онтон олоҕун 
бүтэһик күнүгэр 
диэри Намҥа бас-

такы нүөмэрдээх 
орто оскуолаҕа 
айымньылаахтык 
үлэлээбитэ.

Ү л э т и г э р 
олус бэриниилэ-

эхтик, туох баар 
билиитин, сатабылын бары-

тын биэрэн туран үлэлиирэ. 
Үөрэнээччилэригэр биирдиилээн 
сыһыан, уопсай тыл булан сы-

һыаннаһара, барыларын кытта 
истиҥник кэпсэтэр, сэһэргэһэр 
буолара. Үлэлиир кабинетын, 
мастырыскыайын бэйэтин или-

итинэн өрөмүөннээн, оҥорон-
ситэрэн, ис дууһатыттан үөрэн-
көтөн үлэлиир этэ. Төһө да мас 
үлэтэ быыллаах, ыарахан буол-

бутун иһин, мастарыскыайа мэл-

дьи ыраас, хомуллубут буолаач-

чы. Үөрэнээччилэрин бэрээдэккэ, 
аккуратноска үөрэтэр этэ.

Биһиги кылааспыт оҕоло-

ро түмсүүлээх буолалларыгар 
Сеня оскуола эрдэҕиттэн элбэх 
кыһамньытын уурара. Кини ки-

һини түмэр хаачыстыбалааҕа, 
дьон барыта киниэхэ тарды-

һар этэ. Сенябыт табаарыстара, 
доҕотторо-атастара наһаа элбэх 
этилэр. Барыбытын куруук үчү-

гэйгэ, сырдыкка угуйара. Биһиги 
Сеняттан элбэххэ үөрэммиппит.

Оскуолаҕа үөрэнэ сылдьан, 
Сеня спордунан дьарыктанан 
элбэх күрэхтэһиилэргэ, үчүгэй 
үөрэхтээх буолан олимпиадалар-

га, союз таһымнаах «Орленок» 
оҕо лааҕырыгар сылдьыбыта.

Сеня дьоҥҥо сыһыана киһи-

ни сөхтөрөрө. Кини оҕо эрдэҕит-

тэн кырдьаҕаһы, эдэри, оҕону 
кытта тэҥҥэ, дьоҥҥо барытыгар 
убаастабыллаахтык сыһыанна-

һара. Куруутун киһиэхэ көмө-

лөһөрө, сүбэлиирэ. Ким даҕаны 
көрдөстөҕүнэ, хаһан да аккаас-

тааччыта суох этэ. Бэйэтин дьы-

алатын быраҕан да туран, кы-

һалҕалаах кэмҥэ бастакынан 
көмөлөһө, абырыы тиийэн кэлэ-

рэ. Сенябыт дьиҥнээх доҕор этэ.
Сеня аҕата күн сириттэн эр-

дэ баран, олох ыарахаттарын 
этинэн-хаанынан кыра эрдэҕит-

тэн билбитэ. Ийэтигэр, Люция 
Семеновнаҕа, улахан көмөлөөх, 
тутаах киһи буола улааппыта. 
Бэйэтэ балтытыттан, Машаттан, 
биир эрэ сыл улахан да буоллар, 
оскуола киһитэ буолан, балтын 
детсадтан ылан кэлэрэ харах-

пытыгар бу баар курдук. Ыал 
буолан, уоллаах кыыс оҕолонон, 
аҕа буолар дьолун билбитэ. Кини 
сылайарын билбэккэ, үлэлээн-
хамсаан дьонун, оҕолорун туста-

рыгар олорбута.
Сүрдээх уус, мындыр талаан-

наах киһи этэ. Тутуунан дьарык-

танарын олус да сөбүлүүрэ. Олус 
сатабыллаахтык, уурбут-туппут 
курдук уһанара. Дьиэ, баанньык 
тутуутугар, дьиэ ис-тас оҥоһуу-

тугар киниэхэ мэлдьи дьон уоча-

раттыыра.
Сенябыт айылҕаны олус диэн 

сөбүлүүрэ. Кылааспытынан сай-

ынын өрүскэ, тыаҕа тахсарбыты-

гар тэрийээччибит, походтуур 
туох баар сэптээх-сэбиргэллээх 
киһибит кини буолара. Байанай-

даах булчут, балыксыт бэрдэ этэ. 
Бэйэтин өйүнэн–санааты-

нан, быһыытынан–таһаатынан, 
билиитинэн–көрүүтүнэн, дуу-

һата ырааһынан, элэккэйинэн, 
кэпсэтинньэҥинэн, үөрүнньэҥи-

нэн ханна баҕарар, хаһан баҕарар 
кимиэхэ даҕаны сирдэрбэтэх ки-

һи дии саныыбыт.
Күндү доҕорбут Семен Ива-

нович сырдык мөссүөнэ, үтүө са-

наата биһиги сүрэхпитигэр куру-

утун тыыннаах буолуо.
Хас сыл ааста доҕорбут барбыта?
Ахта саныыбыт күннэтэ,
Курус санааҕа ылларан.
Үтүө бэйэтин бу баардыы көрөбүт,
Күлэ-үөрэ кэпсии турарын,
Хаадьылаһан ыларын,
Тып-тап курдук туттан уһанарын,
Барыбытын түмэ тарда охсорун.
Үлэҕэ көхтөөҕүн, 

онно сатабыллааҕын,
Дьоҥҥо үтүө сыһыаннааҕын...
Барытын өйдүүбүт, 

саныыбыт, ахтабыт...
Бииргэ үөрэммит оіолоро

ЫТЫКТАБЫЛЛААХ НАМ 
УЛУУҺУН ОЛОХТООХТОРО!

®  «Олоҥхо» атыы дьиэтигэр, 
үлэ күнүгэр 9.00. чаастан 19.00. 
чааска диэри, баскыһыанньаҕа 
10.00. чаастан 18.00. чааска диэри 
үлэлиир.  Дьиэҕэ тиэрдэн биэрии 
диспетчерэ 10.00. чаастан 18.30. 
чааска диэри үлэлиир. 

Билсэр телефоннар: 8-924-
873-73-11, 8-914-300-11-70. 
Баскыһыанньаҕа дьиэҕэ тиэрдии 
оҥоһуллубат. Аппааныга Л. Левин 
уул. 3 №-гэр атыыланар (урукку 
кулууп кинобудката). Үлэ күнүгэр 
9.00 чаастан 18.00 чааска диэри. 
Баскыһыанньаҕа үлэлээбэт.

21 октября с 11 часов (без за-

держки) в доме ветеранов (бала-

ган) Ленского наслега проводится 
мероприятие республиканской 
акции «Белая трость».

Убедительно просим админи-

страции поселений и сопровожда-

ющих обеспечить явку мало мо-

бильных членов Всероссийского 
общества слепых.

КЭРИЭСТЭБИЛ

БИЛЛЭРИИЛЭР
В связи с проведением месяч-

ника акции «Белая трость» Нам-

ское отделение Всероссийского об-

щества слепых 20 октября с 10 до 
12 часов организует телефон «Го-

рячей линии» по личным вопро-

сам граждан с инвалидностью по 
зрению и других мало мобильных 
групп населения Намского улуса.

Вопросы и предложения на 
выделенное для приема время 
можно задать следующим специ-

алистам учреждений и органи-

заций:
— управление социальной за-

щиты населения — 42-9-47;
— управление пенсионного 

фонда — 42-6-86;
— фонд социального страхова-

ния — 41-8-85;
— центральная районная боль-

ница — 8924-767-66-82;
— Администрация муници-

пального образования «Намский 
улус»;

Местная организация Все-

российского общества слепых — 
42-1-89.

Поступившие вопросы, пред-

ложения и пожелания будут ото-

браны для информирования насе-

ления в газете «Энсиэли».

МЫ ОТКРЫЛИСЬ!
Магазин автохимии «СТАРТ» предлагает 

автомасла от ведущих мировых производителей 
Shell, Ravenol, Petro-Canada, Роснефть.

Приходите в наш магазин и купите автомасла 
по лучшим ценам от 160 руб. за литр!

Ждем Вас в ТЦ «Любава», 1-й этаж с 10 ч.-19 
ч., выходной — воскресенье.

Администрация МО «Намский улус» объявляет 
о приеме документов на возмещение затрат для 
предпринимателей по следующим программам:
1. «Субсидирование части затрат, понесенных 

субъектами малого и среднего предприниматель-

ства, на поддержку в сфере социально значимых 
услуг». По следующим затратам:
— по платежам за коммунальные услуги;
— арендная плата за имущество, используемое 

при оказании социально значимых услуг населе-

нию;
— приобретение и (или) обновление оборудования, 

связанного с оказанием социально значимых услуг;
— технологическое присоединение к сетям инже-

нерно-технического обеспечения.
2. «Отбор микрофинансовых организаций для 

перечисления субсидий для последующего предо-

ставления микрозаймов субъектам малого и сред-

него предпринимательства МО «Намский улус».
Прием документов осуществляется по адресу: 

по первому пункту: с 18.10.2016 г. по 01.11.2016 г., 
по второму пункту: с 18.10.2016 г. по 29.10.2016 г., с. 
Намцы, ул. Ленина, 18 А, здание МБУ «Бизнес Ин-

кубатор в с. Намцы», конт. тел. 41-8-03

